
                                           Ներածություն 

 

 

 

Նախայբբենական շրջանի նպատակն է երեխաներին աստիճանաբար ուսումնական 

գործընթացի մեջ ներգրավելը, աննկատ  կերպով  նրանց   ավելի   ու ավելի բարդ  

առաջադրանքներ կատարելուն նախապատրաստելը և, միաժամանակ,նրանց 

մտածողության  զարգացումն է, ստեղծագործական ունակությունների 

բացահայտումը, ճանաչողական հետաքրքրությունների խթանումը: 

 Նախաայբբենական  շրջանի հիմնական նպատակներից է երեխաներին 

գրաճանաչության  նախապատրաստել: 

Երկարամյա հետազոտությունների  արդյունքում Ղ.Աղայանից մինջև   Ա.Տեր-

Գրիգորյան հղկվել է գրաճանաչության մեթոդիկան,որի միջոցով վերլուծական –

համադրական աշխատանքի հիման վրա  ձևավորվում  են  սովորողների 

կարդալու,գրելու և տարրական  կարողությունները,ինչպես նաև ապահովվում է 

նրանց խոսքի արդյունավետ զարգացումը: 

Գրաճանաչության ուսուցման  հիմնական խնդիրներն են կրտսեր դպրոցական վաղ 

տարիքի երեխաների խոսքային գործունեությունը և դրա հիման վրա ձևավորվող 

խոսքային կրողությունները՝բանավոր և գրավոր: 

            Նախաայբբենական փուլի կազմակերպման նպատակներն          ու 

իրականացման ուղիները 
 

Գրաճանաչության ցանկացած մեթոդով  աշխատելիս ,անկախ  հայեցակարգային  

դիրքորոշումներից, գրեթե  առանց բացառության առանձնացվում է  հատուկ 

նախապատրաստական շրջան,որի ժամանակ  լուծվում են ուսուցման այդ փուլի  

մանկավարժահոգեբանական  ուսումնասիրությունների արդյունքների  հիման վրա  

մշակված  գրաճանաչության  շրջանի բովանդակությամբ և  մեթոդներով , 

նախադպրոցական տարիքի երեխաների տարիքային  առանձնահատկություն- 

ներով , կրթօջախի  տեսակով և կրթության ՝ այդ օղակի նպատակներով պայ- 

մանավորված որոշակի  խնդիրներ: 

Գրաճանաչության  նախայբբենական  կամ նախապատրաստական  շրջանի 

հիմնական  խնդիրները կարելի է բաժանել  երկու խմբի՝ կազմակերպական և 

ուսումնական: 

Կազմակերպման խնդիրներն են. 

1.Երեխաների ծանոթացումը  նրանց համար նոր ուսումնական գործունեությանը. 

 Ուսուցչի ծանոթությունը  աշակերտների  հետ 

 Աշակերտների ծանոթացումը միմյանց հետ,մանկական կոլեկտիվի  ստեղծում  

 Ծանոթությունը  կրթական տվյալ հաստատության կարգուկանոնին , 

դպրոցական շենքին 

 Ծանոթությունը  երեխաների իրավունքներին  և պարտականություններին 

 Աշակերտական նստարանին ճիշտ նստելու,խոսելու ցանկության դեպքում 

ձեռք բարձրացնելու  և ձայն խնդրելու ,խոսելիս  կամ պատասխանելիս  

անհրաժեշտության  դեպքում կանգնելու  ունակությունների մշակում: 

 Ուսուցչին,ընկերներին և իրեն դիմած  յուրաքաչյուրին բարձրաձայն , հստակ և 

ամբողջական  խոսքով պատասխանելու կարողության ձևավորում,ուսուցչի 

խոսքը լսելու ,հասկանալու  նրա տված  հանձանարարությունները 

,կատարելու  ունակության զարգացում 

 Ընկերներին,ուուցիչներին և միջավայրի մարդկանց լսելու  և նրանց խոսքին 

բարեկիրթ  արձագանքելու  ունակության ձևավորում 

 Գրքից և գրենական պիտույքներից օգտվելու  և դրանց  նկատմամբ խնամքի 

կանոնների յուրացում 

 Հարմարեցում  ուսումնական գործունեությանը(ադապտացիա) 

 

Ուսումնական խնդիրները 

1.Ուսումնական գործունեությանը երեխաների պատրաստականության մակարդակի  

բացահայտում: 

Այս խնդրի ուսումնասիրությունն ուսուցիչն  իրականացնում է մինչև  ուսումնական 

տարվա սկսվելը:Ուսուցիչը պիտի ուսումնասիրի դասարանի աշակերտների  

անձնական գործերը,զրուցի ծնողների հետ,հանգամանորեն հետաքրքրվի  նրանց 

առողջական տվյալներով,ակնառու,ընդգծված  առանձնահատկություններով: 

Երեխաների պատրաստվածության մակարդակի ուսումնասիրությունը կարևոր  

նյութ է տալիս ուսուցչին՝գրաճանաչության գործընթացը  մեթոդապես ճիշտ 

կազմակերպելու համար:Ծանոթությունն  իրականացվում է նախապես մշակված 

հարցերի շուրջ իրականացվող  ակտիվ զրույցի,պարզ առաջադրանքների 

կատարման ճանապարհով:Արդյունքներն ամփոփելու  համար ուսուցիչը պիտի  

պարզի յուրաքանչյուր աշակերտի ՝ 

ա)խոսելու,բացատրվելու,հարցեր տալու,ընկերներին և ուսուցիչներին լսելու, 

հասկանալու ,ուսուցիչների հանձնարարությունները կատարելու,ընկերների և  

ուսուցչի հետ հաղորդակցվելու  ունակությունների  մակարդակը 

բ)հնչյունային լսողության  մակարդակն ու հայերենի  հնչյունները  ճիշտ  

արտասանելու կարողությունը. 

 Բառերն արտասանում է  գրական հայերենի ճիշտ շեշտադրությամբ 

 Հնչյուններն  արտասանում է որոշակի  սխալներով (ունի լեզվական արատ) 

 Ունի խղճուկ,կցկտուր,ցածրաձայն խոսք 

 Ունի արտահայտիչ  խոսք 

 

գ)բանավոր կապակցված խոսք. 

 Ունի իր տարիքին համապատասխան բառապաշար 

 Անգիր գիտի և արտահայտիչ արտասանում է փոքրիկ բանաստեղծություններ 

 գիտի և կարողանում է  վերարտադրել ունկնդրած  

պատվածքները,հեքիաթները (ինքնուրույն կամ հարցերի օգնությամբ)  

 ուսուցչի  հարցերի օգնությամ կարող է առաջադրված պարզ բովանդակություն 

ունեցող նկարների շուրջ  կազմել մեկ-երկու ՝մտքով իրար հետ կապված  

նախադասություն 

 ուսուցչի,տարեկիցների և ավագների հարցերին  պատասխանում է ընդարձակ 

և ավարտուն նախադասություններով 

 ուսուցչի կամ օտար  մարդկանց  ներկայությամբ կաշկանդված է,չի խոսում 

 

դ)խոսքի շարահյուսական կառույցը 

 կազմված է հստակ կառուցվածք ունեցող  շարահյուսորեն ավարտուն , պարզ 

նախադասություններով  

 կազմված է միայն պարզ,ոչ  ավարտուն նախադասություններով 

 կապակցված խոսքում օգտագործած  նախադասությունների  միջև 

բացակայում են տրամաբանական,պատճառահետևանքային կապերը 

 չունի ամբողջական  նախադասություններ կառուցելու կարողություն 

 նախադասությունները թողնում է անավարտ և անցնում է նոր մտքի 

 նախադասությունները թողնում է անավարտ 

 

Այս  և ուսուցչի  կողմից արժևորվող այլ տվյալները նրան պետք  են ոչ թե ըստ 

երեխաների գիտելիքների և կարողությունների մակարդակի  դասարանները 

ձևավորելու,այլ դրանք ուսումնական գործընթացում  հաշվի առնելու և ըստ դրանց  

իր ծրագիրն  ու պարապմունքները  կառուցելու,իր  ուսումնական 

ռազմավարությունը  որոշելու,աշակերտների հետ տարվող ֆրոնտալ,փոքր խմբերով  

և անհատական  աշխատանքները  պլանավորելու և  նախատեսածին 

համապատասխան իրականացնելու ,ծնողների հետ անհրաժեշտ  աշխատանք 

տանելու  համար: 

 

 



6 

 

Նախաայբբենական շրջանի վերջում աշակերտների ձեռք  բերած  

գիտելիքների,կարողությունների և հմտությունների սահմանները 

 
 

Գրաճանաչության  այբբենական  շրջանն  արդյունավետ իրականացնելու  համար  

երեխաները  նախաաբբենական շրջանի վերջում պետք է ՝ 

 

 Գաղափար ունենան պատմության,նախադասության,բառի,վանկի,հնչյունի 

մասին և այդ եզրույթներ  գտագործեն խոսքում 

 Պարզագույն սիմվոլիկ զննականության միջոցով կարողանան  ներկայացնել  

նախադասությունը,բառը,վանկը,տառը 

 Ձայնավոր և բաղաձայն հնչյունները  տարբերակեն և գունավոր սիմվոլի  

միջոցով  դրանք արտահայտեն  գծապատկերում 

 Գիտակցեն ձայնավորի  դերը  վանկակազմավորման  գործում 

 Ուենան  որոշակի բառապաշար և մտքերը կապակցված խոսքով 

ներկայացնելու  կարողություն 

 Ձեռքերը նախապատրաստված լինեն գրելուն 

 Ունենան  ներկելու,նկարելու,որոշակի գծային սահմանների մեջ  

հանձնարարվող  գործողությունները կատարելու կարողություններ 

 Կարողանան գրել հայերենի տառերի  պարզ մասնիկնրը՝ըստ նրանց չորս  

տեղադրության 

 

 

Գրաճանաչության նախայբբենական  շրջանի  պարապմունքները  կռուցվում են՝  

հաշվի առնելով  դպրոց  նոր ընդունված երխաների տարիքային առանձնահատ- 

կությունները, մասնավորապես ուշադրության և հիշողության  առանձնահատ -

կությունները.երեխաները երկար  ժամանակ  չեն կարող լսել,զբաղվել միևնույն  

գործողությամբ,արագ հոգնում են և այլն:Այդ իսկ պատճառով  անհրաժեշտ է  նրանց 

գործունեության  ձևերը փոխել  յուրաքանչյուր  10-15 րոպեն մեկ՝դասի  

յուրաքանչյուր փուլում պարապմունքն իրականացնելով դասի ընդհանուր պլանին և 

նպատաին համապատասխան: 

Աշխատանքը դասի ժամանակ  կազմակերպվում է  այնպես,որ զրույցներն ու 

պատմություններն  ընդհատվեն  երեխաների ակտիվ գործունենությամբ,այդ թվում ՝ 

ֆիզիկական  վարժություններորվ:Դասերի ժամանակ  նախատեսվում են 

հետաքրքրաշարժ  և խաղային պահեր .հանելուկների գուշակում,հեքիաթների 

պատմում,դրանց բեմադրում.ազատ կամ թեմատիկ նկարչություն, երգ,պար, 

ռիթմիկա և այլն: 

Նախաայբբենական շրջանում աշակերտները  յուրացնում են  գրաճանաչության  

ուսուցման արդունավետության  համար կարևոր  լեզվական  մի շարք  

հասկացություններ՝ գործնականորեն  նախապատրաստվելով  կարդալու  և գրելու  

գործընթացին: 

Խոսք:Մեծադիր թեմատիկ նկարի շուրջ  ուսուցչի հարցերի օգնությամբ երեխաները 

կազմում են մտքով  իրար հետ կապված  մի քանի նախադասություն,որոնց 

ամբողջությունը հետագայում  նրանք անվանում են  պատմություն:Տարբեր  

նկարների  շուրջ երեխաներն ուսուցչի  հարցերի օգնությամբ  պատմություններ  են 

հյուսում,վերարտադրում են ունկնդրած փոքրիկ պատմվածքները  և հեքիաթները:Երբ 

այս կարողությունները որոշակի մակարդակով  ձևավորված են,կարելի է  անցնել 

հաջորդ քայլին՝գաղափար տալ գծապատկերի մասին:Այդ նպատակով ուսուցչուհին 

բացատրում է ,որ պատմւթյունը  կարելի է   գրել նույնիսկ  առանց  տառերը 

ճանաչելու,այսինքն՝ գծել: 

Ուսուցիչը գծում է  մի ուղղանկյուն և ասում. 

-Պատմությունը տեղավորված է  այս վանդակի  մեջ:Այսինքն՝վանդակը պատմության  

տնակն է :Ուրեմն մենք  ինչ պատմություն էլ որ հյուսենք, կարող 

ենք  տեղափոխել այսպիսի   (                  ) տնակում: 

Խոսքի զարգացման  նպատակով անհրաժեշտ է  պարբերաբար աշխատանք տանել  

ոչ միայն նկարների շուրջ  մեկ-երկու ՝մտքով իրար  հետ կապված 

նախադասություններ կազմելու կարողության  մշակման,այլև  երեխաներին 

անընդհատ խոսեցնելու  ուղղությամբ՝ խոսքը զուգորդելով  համարժեք 

գործողություններով :Պիտի աստիճանաբար հասնեն նրան ,որ աշակերտները 

կարողանան գրագետ  և ամբողջական  խոսքով արտահայտել այն,ինչ կատարում 

են:Առաջին  շրջանում ուսուցիչն ինքը  պիտի տա խոսքի նմուշ՝անընդհատ խոսելով  

երեխաների հետ:Մինչև  երեխան չխոսի,իր  մտքերն ազատ և համարձակ  

չարտահայտի,նա ուսումնական  գործունեության մեջ առաջընթաց չի ապրի:Իսկ 

փոքրիկ դպրոցականներին նոր,անծանոթ միջավայրում խոսեցնելը դժվար է:Այդ 

դժվարության հաղթահարման համար  անհրաժեշտ է ստեղծել բարենպաստ  

մթնոլորտ՝ազատություն,անկաշկանդություն, հանդուրժողակա -նաություն,սեր և  

գուրգուրանք:Սրանց առկայության  դեպքում փոքրիկն իրեն ապահով կզգա,իսկ 

ապահովությունը  նրան կտա  ազատ մտածելու  և առանց  վախի արտահայտվելու  

հնարավորություն: 

Գաղափար նախադասության մասին:Թեմատիկ նկարների շուրջ  պատմություն 

հյուսելու,ազատ,ինքնուրույն  խոսք կառուցելու  տարրական  կարողության 

ձևավորումից  հետո պիտի  մշակել ուսուցչի հարցերի օգնությամբ  

նախադասությունները  պատմությունից առանձնացնելու  ունակություն: 

Բնականաբար ,երեխաների համար միանգամից դժվար է  զգալ պատմության  կազմի 

մեջ մտնող  նախադասությունների սահմանները:Այդ կարողության  մշակման 

համար ուսուցիչը դանդաղ,նախադասություն առ նախադասություն պիտի 

արտասանի պատմությունը՝առաջարկելով երեխաներին  ծափերի միջոցով 

հաշվել,թե այն քանի  մասից է կազմված:Աշակերտները հաշվում են և որոշում,որ 

պատմությունը կազմված է ,ասեք,երեք կամ չորս  մասից:Ուսուցիչը երեխաների 

օգնությամբ  պատմության գծապատկերը  բաժանում է համապատասխան թվով 

մասերի՝ բացատրելով. 

 

<<Քանի որ մեր կազմած պատմությունն ունի 3 մաս, ուրեմն՝     

գծապատկերը ևս պետք է ունենա 3 մաս>> 

 

 

 

Այնուհետև պետք է բացատրվի ,որ այս մասերից յուրաքանչյուրը  պատմության  մեկ 

մասն է և պատմության  բովանդակության հետ կապված  մեկ միտք է 

արտահայտում:Ուրեմն՝ պատմության մեջ կա երեք միտք:Ապա միտք բառի 

փոխարեն երեխաները սովորում են  օգտագործել նախադասություն բառը և գծել 

նախադասության գծապատկերը. 

 

 

Ցուցադրակա պաստառի  միջոցով  կարելի է պատմության կազմի մեջ մտնող  

նախադասությունները ներկայացվող  շերտիկները  հանել՝ակնառու դարձնելու 

համար նախադասություններն առանձին միավորներ են հասկացությունը: 

Այնուհետև երեխաներին պիտի բացատրել,որ ամեն մի առանձին,նոր սկսվող 

միտքը՝նախադասություն,պետք է սկսել մեծատառով գրել,և գծապատկերի վրա ցույց 

տալ,թե ինչպես է այդ նշվում(գծապատկերի սկիզբը մի փոքր հոծ գծով և բարձր է 

տրվում):Երեխաների ուշադրությունը պիտի հրավիրել նաև գծապատկերի  վերջում 

դրված վերջակետի վրա և բացատրել. 

-Նախադասության գծապատկերի վերջում դրված է երկու կետ:Այդ նշանակում է,որ 

միտքն ավարտված է,նախադասությունը վերջացել է:Եկեք   վերջում դրված այս 

կետերին անվանենք վերջակետ:Այսպիսով՝աշակերտներն իմանում են,որ ամեն մի 

պատմություն կազմված է նախադասություններից,իսկ նախադասութ- յունը սկսվում 

է մեծատառով,և վերջում դրվում է վերջակետ: 

Նախադասությունը վերլուծելու և նրա բաղադրիչները դիտարկելու միջոցով 

աշակերտներին գաղափար պետք է տալ նաև բառի մասին,որպեսզի  բառն ամենից 

առաջ ընկալվի որպես  նախադասության  բաղադրիչ մաս և ապա նոր՝որպես  որևէ 

կոնկրետ իմաստ արտահայտող  առանձին լեզվական միավոր: 

Բառի մասին գաղափարը նույնպես  տրվում է գծապատկերների օգնությամբ: 

Ուսուցչուհի դանդաղ, դադարներով արտասանում է  նախադասությունը՝ 

յուրաքանչյուր  բառի հետ ծափ տալով:Երեխաները  նույնպես ծափ են տալիս և 

ուսուցչուհու օգնությամբ  որոշում  նախադասության  մասերի թիվը :Ուսուցչուհու 

օգնությամբ  նախադասության  գծապատկերը բաժանվում է  3 մասի:Այնուհետև մաս 

բառը  փոխարինվում է բառով: 

Իբրև բառ է ներկայացվում նաև է օժանդակ բայը: 

Բառի մասին երեխաների ունեցած  գիտելիքներն ամրակայելու,նախադասության 

կազմի մեջ մտնող բառերի տեղը գտնելու,դրանց քանակը հաշվելու կարո- 

ղությունների ձևավորման նպատակով անհրաժեշտ է կատարել տարաբնույթ  

վարժություններ:Մասնավորապես անհրաժեշտ է ձևավորել նախադասության 

բառային գծապատկերը կազմելու  և ընդհակառակը՝ ըստ տրված գծապատկերի  

նախադասություններ կազմելու կարողոթյունները: 

 Նախաայբբենական շրջանում շահեկան է բառ հասկացությունը կապել կոնկրետ 

իմաստի,զգայական ընկալման հետ,այդ նպատակով վերլուծության համար ընտրված 

բոլոր բառերը պետք է  առարկայական լինեն:Անշուշտ,դրանք որոշակի կապի մեջ 

պետք է լինեն  թեմատիկ նկարի կամ նկար-նախադասության բովանդակության 

հետ,որպեսզի  երեխաների համար պարզ լինի,թե որտեղից են վերցված այդ 

բառերն,ինչով են դրանք առնչվում կենդանի խոսքին: 

Գծապատկերների շուրջ տարվող վերլուծական  աշխատանքը ժամանակատար , 

աշխատատար գործընթաց է և ուսուցչից մեծ  ջանքեր է պահանջում:Սակայն այս 

խնդրի լուծումն ապահովում է  գրաճանաչության  գործընթացի  անցավ և 

արդյունավետ իրականացումը: Բառի շուրջ  աշխատանք տանելիս կարևոր է,որ  

աշակերտները հասկանան առարկայի և այն բառի տարբերությունները,որն 

անվանում է այդ առարկան:Այդ տարբերություններն առավել ակնառու կդառնա,եթե 

ցուցադրվի առարկան,և աշակերտին հարցնեն,թե ինչ կարելի է անել 

նրանով:Օրինակ՝գրիչով կաելի է գրել,գրիչը կարելի է դնել սեղանին, վերձնել, նետել և 

այլն: Իսկ ա՛յ գրիչ բառով այդ բոլոր գործողությունները կատարել հնարավոր չէ:Գրիչ 

բառը միայն կարելի է  արտասանել,լսել,գրել,կարդալ: 

Այս և նման վարժությունների միջոցով կարելի է ցույց տալ  բառի և առարկայի 

տարբերությունը: 

Որպեսզի երեխաները հասկանան,թե ինչ դեր ունեն բառերը նախադասության մեջ,և 

որ դրանց ճիշտ դասավորվածության դեպքում միայն նախադասությունը իմաստ 

կարտահայտի,կարելի է կազմակերպել<<Մենք նախադասությա բառեր ենք>> և  

նմանատիպ բնույթի այլ խաղեր:   

Բառի կազմությունը:Վանկ:Վանկի մասին գաղափար կարելի է  տալ միայն այն 

ժամանակ,երբ բառի մասին տրված հասկացությունը ամրակայվել է: 

Նախադասություններից  բառն առանձնացնելու համար դարձյալ գծվում է մի քանի 

նախադասությունների գծապատկերներ:Այնուհետև ընտրվում է մեկ 

նախադասություն,դրանից առանջնացվում որևէ բառ:Ցանկալի է,որ այն ունենա երկու 

վանկ,իսկ հետո կարելի է աշխատանքը տանել եռավանկ,քառավանկ բառերի 

շուրջ:Ուսուցչուհին նախ ընտրված բառն արտասանում է՝առանց վանկերի 

բաժանելու,ապա՝ վանկերի բաժանելով:Շահեկան է այս աշխատանքն 

իրականացնելիս ցուցադրել այն առարկաները կամ նրանց նկարները,որոնց 

անվանումների շուրջ տարվում է վանկային աշխատանքը:յուրաքանչյուր առարկայի 

անուն երեխաներն են արտասանում,ծափ տալով՝այն բաժանում են մասերի և 

հաշվում մասերի քանակը:Երեխաները  գալիս են այն համոզման,որ շրջապատում 

կան առարկաներ,որոնց անունները կարելի է արտասանել մեկ ծափով,երկու 

ծափով,երեք ծափով  և այլն:Նրանց պետք է բացատրել,որ այդ ծափերի թիվը 

պայմանավորված է բառերի մասերի քանակով:Բառի մեջ վանկերի առկայությունը 

երեխաներին զգալ տալու համար կարելի է օգտագործել նաև երգը,որովհետև այս 

դեպքում բառերն ամբողջական չեն արտաբերվում,այլ պարտադիր կերպով 

բաժանվում են վանկերի:Երգելիս բառերը վանկերով են արտասանվում այն պարզ 

պատճառով,որ նրանց արտասանությունը երկարևաձգվում է,ուստի եթե երեխաներն 

էլ փորձեն բառերը երկարաձգված արտասանել,նրանց մեջ պարզորոշ կերպով 

կզգացվեն վանկերը:Վանկի մասին տրված գաղափարի ամրապնդմանը կարող են 

նպաստել նաև  առարկայական նկարների շուրջ կատարվող  դասդասումները և 

վանկային վարժությունները կամ վանկախաղերը: 

Սկզբում բառի  ինքնուրույն  միավորներին  երեխաներն անվանում են 

մասեր,որովհետև  այս բառն ավելի լավ է արտահայտում նրանց էությունը,և 

երեխաները  շուտ են  հասկանում:Իսկ հետագայում,երբ բառի մեջ եղած  այս 

ինքնուրույն միավորների  վերաբերյալ  երեխաները  որոշակի  գաղափար 

կկազմեն,կկարողանան  տրված  բառը  մասերի բաժանել,ասել,թե այն քանի մասից է 

կազմված.արդեն կարելի է օգտագործել եզրույքը՝ասել,որ բառի այդ մասերին 

անվանում ենք վանկ: 

Բառը վանկերի բաժանելու,վանկերն  իրար միացնելով բառեր ստանալու ,բառի մեջ  

վանկի  տեղը գտնելու  կարողությունների զարգացման նպատակով կարելի է 

կատարել վարժություններ ,խաղալ դիդակտիկ խաղեր:Օրնակ ՝կարելի է 

կազմակերպել <<Ո՞ր առարկան չկա>> խաղը: 

Գաղափար հնչյունի մասին:Ուսուցչի հանձնարարությամբ երեխաներն ասում են 

միավանկ բառեր :Ուսուցիչը դրանցից  ընտրում է և գրատախտակին գծում(կամ գծել 

տալիս երեխաներին)  այն բառերի գծապատկերները,որոնք թեև միավանկ են,բայց 

ունեն տարբեր քանակի հնչյուններ(օրինակ՝ուլ,շուն,մուկ և այլն):Բնականաբար 

,դրանց հնչյունաին գծապատկերները տարբեր կառուցվածք կունենան: 

-Ինչու են այս բառերի գծապատկերը տարբեր. չէ որ դրանք  արտասանվեցին մեկ 

ծափով(այսինքն բոլորն էլ միավանկ են): 

Որպես կանոն այս հարցին երեխաները չեն պատասխանում:Ուսուցչուհին կրկին 

արտասանում է  նույն բառերն այնպես ընդգծված,որ նրանց երկար ու կարճ  

արտասանությունից երեխաները կռահում են: 

-Բառերը երկար են կամ կարճ՝կապված այն բանի հետ,թե նրանց  մեջ հնչող ձայների 

թիվը մե՞ծ է ,թե՞ փոքր:-Հիմա ես կասեմ բառերը,դուք որոշեք՝ինչ է հնչում բառի 

սկզբում,ինչ լսեցիք  բառերի սկզբում: 

Այնուհետև աշակերտների ուշադրությունը  հավիրում է բառի վերջին հնչյունի  վրա. 

-Ի՞նչ է հնչում բառի  վերջում,ի՞նչ եք լսում: 

-Ի՛նչ է հնչում բառի մեջ,ի՞նչ եք  լսում՞ 

Անընդհատ պիտի օգտագործել  հնչում բառը(լսել բառի հետ միասին),որպեսզի 

երեխաներն ընտելանան  բառին,մտապահեն՝հետագայում հնչյուն բառը հնչումից 

բխեցնելու համար:Նախ երեխաների ուշադրությունը  պիտի հրավիրել բառասկզբի 

հնչյունի,ապա՝ վերջաբառի,հետո՝ բառամիջի հնչյունի վրա, որովհետև  

ուսումնասիրեւթյունները ցույց են տվել,որ նրանք ամենից հեշտ լսում են բառասկզբի 

հնչյունը,ապա՝ բառավերջինը,հետո նոր՝ բառամիջինը: 

Ընդ որում, պիտի ընտրել նախ երկու հնչյուն ունեցող բառեր,ապա՝եռահնչյուն և այլն: 

Գաղափար ձայնավոր և բաղաձայն հնչյունների մասին:Ձայնավոր և բաղաձայն 

հնչյունները  երեխաները պիտի սովորեն տարբերակել գործնական ճանապարհով 

(այս փուլում):Այս նպատակով  կատարվում է որևէ բառի հնչյունային 

վերլուծություն(օրինակ՝լար):Ուսուցչուհին խնդրում է դասարանին  խմբով 

արտասանել այն հնչյունը,որը լսվում է բառասկզբում:Երեխաները երկար 

արտասանելուց հետո <<հայտնաբերում են>>,որ Լ հնչյունը երկար արտասանելուց 

հետո<<կորչում է>>,և լսվում է Ը:Նույն ճանապարհով նրանք նկատում են,որ այդպես է 

լսվում նաև Ր հնչյունը: 

-Իսկ հիմա եկեք  արտասանենք այն հնչյունը,որը լսվում է բառամիջում: 

<<ա՜ ա՜…>>,-երկար արտասանում են երեխաները  և աշխուժորեն նկատում,որ ա 

հնչյունը մինջև վերջ լսվում է:Այսպիսի աշխատանք է կատարվում մի քանի միավանկ 

բառերի շուրջ՝խորացնելով բացատրությունը: 

     Ուսուցչուհին ամփոփում է Ա արտասանելիս,ինչպես նկատեցիք,օդը բերանից 

դուրս է գալիս առանց արգելքի:Ուշադրություն դարձրեք՝ա՜…լեզուն բերանի մեջ  չի 

կպնում պատերին:Իսկ հիմա արտասանենք՝ լըը՜…,տեսեք,լեզուն կպչում է վերեվի 

ատամներին,և ձայնն արգելքող է բերանից դուրս գալիս: 

Արտասանվող բառի հնչյունները լսելու,առանձնացնելու,դրանց տեղը բառի մեջ 

որոշելու ունակությունների ձևավորումը և դրանց հմտության  վերածումը ոչ միայն 

կարդալու  ուսուցման գործընթացի արդյունավետության բարձրացման կարևոր 

պայման է,այլև  որքան երեխաների հնչյունային լսողությունը զարգացած է(ասում 

են՝նուրբ լսողություն ունեն),այնքան կարդալիս և գրելիս դրանք քիչ սխալներ  թույլ 

կտան,չեն շփոտի կամ աղավաղի բառի գրությունը: Բառի հնչյունային 

վերլուծությունը իրականացվում է մի քանի գործողություն- ների  հաջորդաբար 

կատարման ճանապարհով. 

1.Երեխան արտասանում է բառը՝ցույց տալով  բառի գծապատկերը:Կարդալ 

չիմացող,տառերն անգամ չճանաչող երեխայի համար սա բավականին  բարդ 

գործողություն է,որովհետև նա ոչ թե արագ պիտի արտասանի բառը՝ձեռքը 

սահեցնելով գծապատկերների վրայով,այլ պիտի ցույց տա հատկապես այն 

վանդակը,որին համապատասխանող հնչյունն ինքն  արտասանում է: 

Բնականաբար,շահեկան է առաջին վարժությունները կատարել  

երկհնչյուն, եռահնչյուն բառերի շուրջ,իսկ  հետագայում  կարելի է  աստիճանաբար 

ավելի բազմահնչյուն բառեր ընտրել: 

2.Բառի մեջ հնչյունի առանձնացում ձայնի բարձրությամբ:Երեխաների այս 

կարողությունը ձևավորելու համար նախ  ուսուցիչը պիտի տա  խոսքի 

օրինակ՝դարձյալ ընտրելով եռահնչյուն բառեր:Բառի հնչյունային  վերլուծությամբ  

ժամանակ պիտի որոշել,թե որ հնչյունը պետք է առանձնացնել, հնչեցել 

ընդգծված,երկար և առանձնացված,կրկնել այդ հնչյուն:Օրինակ,եթե կամենում 

ենք,առու բառի մեջ առանձնացնել ա հնչյունը,պետք է արտասանել  

ա-ա-ռու,իսկ եթե  ռ հնչյունը՝ա-ռ-ռ-ռ-ռ-ռու, եթե՝ ու  հնչյունը՝առու-ու-ու-ու:Պարզ 

է,որ բառի այսպիսի արտասանությունը երեխայի համար անբնական 

է,խորթ,անսովոր,հետևաբար պետք է այդ  գործողությունները կատարել իբրև  խաղ: 

3.Բառից առանձնացնել և մեկուսի  արտասանել այն հնչյունը,որն արտաբերվում էր  

երկար,ընդգծված և ձայնով առանձնացվում էր,կրկնվում.ա-ա-ա-ռու(ա),ա-ռ-ռ-ռ-

ռու(ռ),առու-ու-ու-ու(ու): 

4.Բառի հնչյունային վերլուծություն՝գծապատկերի վրա գունավոր կավճով նշելով 

համապատասխան հնչյունի վանդակը(ձայնավորը՝կարմիր, բաղաձայնը՝ կապույտ): 

Գործողությունների թվարկությունն իսկ ցույց է տալիս,թե որքան հսկայական 

մտավերլուծական աշխատանք է  կատարում երեխան այս ուսումնական  խնդրի 

լուծման ժամանակ:Գործողությունների հաջորդականության պահպանման շնորհիվ 

բոլոր երեխաները աստիճանաբար յուրացնում են այս ուսումնական խնդիրը՝ 

միաժամանակ նպատակասլաց կերպով առաջ մղելով իրենց մտավոր զարգացումը: 

Այս աշխատանքը կատարելու համար առաջին դասարանցին պետք է կարողանա 

բառն արտասանել արտասանած յուրաքանչյուր հնչյունի տեղը ցույց տալ 

գծապատկերի վրա,այնուհետև բառն արտասանել ամբողջությամբ:Պիտի նկատի 

ունենալ,որ այս կարողությունները միանգամից չեն մշակվում,սակայն մինջև դրանք 

հմտություն չդառնան,տառաճանաչություն սկսելն անիմաստ է: Որպեսզի 

յուրաքանչյուր երեխայի մեջ ձևավորվի այդ հմտությունը,նա պիտի իքնուրույն ասի 

բառը,գծի գծապատկերը և գունավորի համապատասխան վանդակները: 

Այս գործողությունները պիտի կրկնվեն գրաճանաչության նախաայբբենական 

շրջանի յուրաքանչյուր դասի ժամանակ: 

Պարզ է,որ նման աշխատանքը ոչ միայն կհոգնեցնի երեխաներին.,այլև 

կձանձրացնի:Կանխելու համար այդ ձանձրույթը  և աշխատանքը հոգնեցուցիչ 

չդարձնելու համար պիտի օգտագործել դիդակտիկ նյութեր և ատարբնույթ 

հնչյունային խաղեր: 

Լեզվի բոլոր հնչյունները բաժանվում են երկու խմբի.մի խմբի հնչյունները  

արտասանվում են մինջև վերջ,և լսում ենք միևնույն հնչյունը:Դրանք ձայնավորներն 

են,այսինքն ձայն ունեցող հնչյունները,իսկ մյուս խմբի մեջ մտնողները  կարճ են 

արտասանվում,արագ վերջանում են և շարունակվում են 

 ը-ով:Դրանք բաղաձայներն են: Ապա երեխաներն իրենք  պիտի ասեն բառեր,գծեն 

դրանց հնչյունային գծապատկերները,գտնեն հնչյունի տեղը 

վանդակում,արտասանելով առանձին հնչյունները՝որոշել ձայնավո՞ր են դրանք ,թե՞ 

բաղաձայն,հետո ձայնավորի վանդակը ներկել:վարժությունների միջոցով 

երեխաներն աստիճանաբար ձեռք են բերում երկվանկ,եռավանկ բառերի մեջ 

ձայնավորները որոշելու և գծապատկերում դրանց տեղը ցույց տալու 

կարողություններ:Ապա երեխաների ուշադրությունը պիտի հրավիրել վանկատած  

բառերի հնչյունային գծապատ- կերների վրա և բերել այն համոզման,որ 

յուրաքանչյուր վանկի մեջ կա մեկ ներկած վանդակ,այսինքն ՝ մեկ ձայնավոր 

հնչյուն:Նշանկում է՝յուրաքանչյուր վանկի համար անպայման ձայնավոր հնչյուն է 

պետք:Որինակ՝ձու,շուն,ատամ  բառերի գծապատկերները համապատասխանաբար 

կլինեն: 

 
 

 

 

 

Լեզվական այս նախագիտելիքները,անշուշտ,դյուրին չէ յուրացնելը,և ուսուցչից 

պահանջվում է համբերատար,մանրակրկիտ,երկարատև աշխատանք:Սակայն 

աշխատանքի այս ողջ համակարգը բարերար հող է նախպատրաստում 

գրաճանաչության շրջանի կազմակերպման համար,և որ  ամենակարևորն 

է՝ապահովում է գիտակցաբար և հասկանալով կարդալու կարողության ձևավորման 

սկիզբ: 

Գրելու նախապատրաստում:Գրաճանաչության նախաայբբենական շրջանի կարևոր  

խնդիրներից է նաև գրելու նախապատրաստումը:Այդ աշխատանքներում 

կարևորվում են. 

 Մատների մանր ֆալանգների ամրացումը 

 Ձեռքի դաստակի մարզումը 

 Տեսողական հիշողության  զարգացումը 

 Գրելու ժամանակ հիգիենիայի կանոնների կարևորության գիտակցումն ու 

դրանց պահպանման ունակության մշակումը: 

 Տետրի մեջ կողմնորոշվելու կարողության մշակումը 

 Ուրվագծերով տրված նկարների գունավորում՝առանց  սահմաններն անցնելու 

 Ձախից աջ գրության ապահովվումը 

 Հայերենի հիմնական տառամասնիկները գրելու կարողության մշակումը 

Այս խնդիրների լուծումը պիտի սկսել նկարչությունից,ծեփից,ապլիկացիայից և 

մատների  մանր ֆալանգների  ամրացման, դաստակի  մարզման 

վարժություններից: 

Սովորաբար երեխաները սիրում են նկարել և շատ են նկարում:Սակայն 

նպատակային նկարչությունն ունի իր խնդիրները. 

 Անհրաժեշտ է երեխաներին սովորեցնել գունավորել նկարն՝առանց տրված 

պատկերների սահմաններն անցնելու՝առաջարկելով նախ մեծ,ապա փոքր 

պատկերներ, 

 Մշակել ձախից աջ գնացող շարժումներով,առանց տետրը շարժելու,մեկ 

ուղությամբ ներկելու ունակություն 

 Սովորեցնել մատիտը ճիշտ բռնել 

 Նկարչական տետրը դնել սեղանին 45 թեքությամբ և պահպանել տետրից  

աջ ընկած տարածության սահմանը: 

 

Նկարելու,ներկելու ժամանակ աշխատանք պիտի տանել,որ երեխաները ոչ միայն 

կարողանան լսել ուսուցչի բացատրություններն ու հրահանգները,այլև կատարեն 

դրանք:Անհրաժեշտ է նաև մշակել  նկարելուց,ներկելուց առաջ անելիքը 

ծրագրավորելու և այդ մասին պատմելու,խոսելու ունակություններ: 

Հայերենի տառամասնիկներն ուսուցանելիս պիտի նկատի ունենալ ,որ 

երեխաները  գրել են սովորելու ամբողջական տառերով:Մասնիկների 

գրուսուցումը պարզապես գրելու նախապատրաստում է: 

                         Ա հնչյուն- տառի ուսուցում 
Դասի թեմա՝ Ա հնչյուն- տառի ուսուցում 

Չափորոշիչ 

Կիմանան տառանունը, կկարողանան տարբերել տառը և հնչյունը:  

Կկարողանան վանկատել բառերը, կտարբերեն ձայնավոր և բաղաձյան 

հնչյունները, միավանկ և բազմավանկ բառերը: 

Կկարողանան լսել, հասկանալ և ճիշտ վերարտադրել հնչող խոսքը: 

Կկարողանան իրավիճակին համապատասխան ոչ ծավալուն բանավոր տեքստ 

կազմել: 

Դասի նպատակները՝ 

 Ուսուցանել <<Ա>> հնչյուն-տառը 

 Հյուսել պատմություն թեմատիկ նկարի շուրջ 

 Ամրապնդել պատմության, նախադասության, բառի, վանկ, հնչյուն, տառ 

շղթան 

 Հարստացնել բառապաշարը նկարելուկների միջոցով 

 Գծել նախադասության գծապատկերներ և կառուցել կենդանի 

նախադասություն 

 Տարբերակել ձայնավոր և բաղաձայն հնչյունները 

 Մտքերն արտահայտել կապակցված խոսքի միջոցով 

 Կատարել բառերի հնչյունային վերլուծություն 

 Ա հնչյունի ընկալում, բառի մեջ դիրքի որոշում 

 Ա տառի գրությունը՝ պարզ մասնիկները համադրելու միջոցով: 

 

Դասի խնդիրները՝ 

 Սովորեցնել նոր բառերի բացատրությունը 

 Կազմել կայուն կապակցություններ 

 Ամրապնդել պատմություն-տառ շղթան 

   

     Դասից հետո աշակերտները կիմանան՝ 

 Կարդալ ու գրել <<Ա>> հնչյուն-տառը 

 Տրամաբանական հաջորդականությամբ վրեարտադրել նկարի          

բովանդակությունը 

 Գործնականում կիրառել բառակապակցության գիտելիքները 

 Նկարագրել, բնութագրել կերպարները: 

 

Դասի տիպը՝  նոր նյութի հաղորդում: 

Մեթոդները՝ Մտագրոհ, զրույց, կռահման, մեթոդներ, հաց ու պատասխան, ԽԻԿ 

համակարգ: 

Կահավորումը՝ 

Տառապատկերներ, պաստառներ, զամբյուղով մրգեր, մեծ մատիտներ, <<Ա>> 

տառի մեծադիր պատկերներ, <<Ա>> տառի գունավորելու և գրելու թերթիկներ, 

գունավոր կավիճներ, աշակերտների ձեռք պատկերող գունավոր թղթեր, 

աղավնիներ: 

Դասի ընթացքը՝ 

Խթանման փուլ 

 Զրույց Մեսրոպ Մաշտոցի կյանքի և գործունեության մասին; 

 Ասվում է առաջին հայերեն մեսրոպատառ նախադասությունը. 

<<Ճանաչել զիմաստութիւն եւ զխրատ, իմանալ զբանս հանճարոյ>> 

(<<Ճանաչել իմաստություն և խրատ, իմանալ հանճարի խոսքերը>>): 

 Աշակերտները բանաստեղծություններ են ասում Մեսրոպ Մաշտոցի 

մասին: 

 Նախապատրաստական շրջանում անցածի կրկնություն և ամփոփում: 

 Հայոց այբուբենի տառերի և հնչյունների քանակը: 

 Տեղեկություն հայոց տառերի տպագիր և ձեռագիր տարբերակների մասին: 

 Թեմատիկ նկարի շուրջ հորինել պատմություն: 

 Վերհիշում են, թե պատմությունները ինչերից են կազմված: 

 Առանձնացնում են նախադասություններ 

 Գծում են նախադասության գծապատկերը, վերլուծում, կառուցում 

կենդանի նախադասություն: 

 Ֆիզկուլտ դադար. Երգ ՝<<Հնչյունի մասին>>: 

 Ձայնավոր և բաղաձայն  հնչյունների արտասանությունը: 

Իմաստի ընկալման փուլ 

 Ա տառի մուտքը: 

 Բանաստեղծություններ, առած- ասացվածքներ, շուտասելուկներ, բառեր Ա 

հնչյուն- տառով: 

 Ա հնչյուն-տառի գրությունը: 

 Տոնական բացիկների վրա աշակերտները գրում են Ա տառը՝ մեծատառ և 

փոքրատառ: 

 Թղթե թաթիկների վրա գրվում է <<Ա>> հնչյուն-տառը և կառուցվում է 

եռագույնը: 

  

 

 

 

 

 

 

Կշռադատման փուլ 

 Դասի ամփոփում <<Ա>> հնչյուն-տառով սկսվող Հայաստանին բնորոշ 

պատկերներով: 

 Երգ <<Խաղաղություն աշխարհին>>: 

 Կավճանկարչություն դպրոցի բակում: 

                             Եզրակացություն 
 

 

Լեզվական նախնական գիտելիքների ձեռքբերումն իրականացվում է երկար 

ժամանակահատվածում,ամենօրյա աշխատանքով,և չպետք է սպասել,որ 1-2 

պարապմունքի ընթացքում ողջ դասարանը ձեռք կբերի այս գիտելիքներն  ու 

ունակությունները:Նախնական ունակությունների և գիտելիքների այս սահմանի 

ձեռք բերումը կավարտվի մինջև գրաճանաչության այբբենական շրջանի 

սկիզբը,այսինքն՝մինջև առաջին տառի սկսելը:Այնուհետև տառերի ուսուցման 

շրջանում դրանց մասին տեղեկությունները  կընդլայնվեն,և այդ գիտելիքները 

կվերածվեն հիմնավոր կարողությունների: 

 

 

 

Առաջարկություններ 

 

1.Գրաճանաչության նախաայբբենական շրջանի ընթացքում կարելի է 

զարգացնել միջանձնային առողջ հարաբերություններ: 

2.Գրաճանաչության նախաայբբենական շրջանում մշտապես ուշադրության 

կենտրոնում պահել երեխաների գիտելիքների խորացումը և 

աշխարհաճանաչողական  գիտելիքները: 

